
21. gr. 24. nóv. 

Brot á reglugerð. 

Brot gegn reglugerð þessari eða gegn reglum, sem seltar verða samkvæmt 
henni, varða sektum allt að 10000 krónum, nema þyngri refsing liggi við sam- 
kvæmt lögum. Ef brot veldur skemmdum á eignuni rafveitunnar, skal hinn brot- 

legi þess utan bæta skaðann. 
Sektir renna í ríkissjóð. 

29. gr. 42. 

Málsókn. 

Með mál út af brotum á reglugerð þessari eða á reglugerðum, sem settar eru 
samkvæmt henni, skal farið sem almenn lögreglumál. 

23. er 23. gr. 
Með reglugerð þessari er úr gildi numin reglugerð um notkun og meðferð 

rafmagns í Keflavík, nr. 77 28. júní 1934. 

Reglugerð þessi, sem hreppsnefnd Keflavíkurhrepps hefur samið og sam- 
þykkt, staðfestist hér með samkvæmt vatnalögum, nr. 15 20. júní 1923, til þess að 
öðlast þegar gildi og birtist til eftirbreytni öllum þeim, sem hlut eiga að máli. 

Átvinnu- og samgöngumálaráðuneytið, 24. nóvember 1945. 

Emil Jónsson- 

Páll Pálmason. 

um búnaðarmálasjóð. 

Samkvæmt lögum nr. 38 frá 15. febrúar 1945, um stofnun búnaðarmálasjóðs, 
er hér með sett eftirfarandi reglugerð: 

1. gr. 
Greiða skal árlega gjald af þeim söluvörum landbúnaðarins, sein hér segir: 

a. Mjólk og mjólkurvörum, sem seldar eru frá mjólkurbúum, sérstökum mjólk- 
urútsölum (sem ekki eru útibú eða útsala frá mjólkurbúum), rjómabúum og 
smjörsamlögum, svo og af annarri mjólk, sem verðjöfnunarskyld er samkv. 
lögum nr. 1/1935, um meðferð og sölu mjólkur og rjóma. 

b. Kindakjöti, sem selt er frá sláturhúsum og öðrum viðurkenndum slátrunar- 
stöðum, hvort sem það er selt á innlendum eða erlendum markaði. 

c. Gærum og ull, sem tekið er á móti í verzlanir eða verksmiðjur. 
d. Grænmeti og gróðurhúsaframleiðslu hvers konar, sem seld er í verzlunum 

eða sölumiðstöðvunm. 
e. Grávöru.

2. gr. 

Gjald það, sem um ræðir í Í. gr, skal vera %% af því verði, sem framleiðendum 
er greitt fyrir vöruna á hverjum tíma, og rennur það í búnaðarmálasjóð. 

ð. gr. 
Gjald til búnaðarmálasjóðs greiðist af mjólkurbúum, sláturhúsum, verzlunum 

og öðrum sölumiðstöðvum, sem fyrst veita vörunum móttöku, enda dragist það 
frá andvirði vörunnar, þegar það er endanlega greitt framleiðendum, og má aldrei 
hækka söluverð varanna fyrir gjaldi þessu. 

Skylt er nefndum aðilum að afhenda þeim, sem innheimta gjaldsins er falin, 
skýrslur um móttekið vörumagn og verð fyrir þær til framleiðenda samkvæmt 
því, sem nánar greinir í reglugerð þessari. 

4. gr. 
Lögreglustjórar (í Reykjavík tollstjóri) skulu innheimta gjöld til Búnaðar- 

málasjóðs af gærum og ull, grænmeti og gróðurhúsaframleiðslu, svo og grávöru. 

Búnaðarfél lag Íslands eða trúnaðarmenn þess skulu tilkynna innheimtumönn- 
um þessum, hverjir verzli með framangreindar vörur á hverjum tíma. 

Innheimtunni skal hagað þannig, að verzlanir, verksmiðjur og sölumiðstöðvar, 

kaupa eða taka til sölu af framleiðendum vörur þær, er um ræðir í þessari 

grein, skulu senda lögreglustjórum (í Reykjavík tollstjóra) fyrir febrúarlok ár 
hvert nákvæma skrá yfir magn vörunnar og verð hennar til framleiðenda, hvort 
tveggja fyrir síðastliðið almanaksár, og sýni skráin vörumagn og verð í hverjum 
mánuði ársins. Skránni skal fylgja hið lögboðna gjald til Búnaðarmálasjóðs, %% 
af bókfærðu verði vörunnar. 

5. gr. 
Verðlagsnefnd landbúnaðarafurða, samkvæmt bráðabirgðalögum um verðlagn- 

ingu landbúnaðarafurða o. fl., nr. 79/1945, (eða þeir aðilar, er koma kunna í hennar 
stað), skal hafa á hendi innheimtu til búnaðarmálasjóðs á lögboðnu gjaldi á kinda- 
kjöti, mjólk og mjólkurafurðum, og skal gjalddagi til nefndarinnar vera fyrir 
febrúarlok næsta ár á eftir. Að öðru leyti fer um gjaldheimtuna eftir þeim reglum, 
er verðlagsnefndin setur. 

Skylt er verzlunum og sölumiðstöðvum, sláturleyfishöfum og öðrum þeim, 
sem greiðsluskylda til Búnaðarmálasjóðs hvílir á (sbr. 3. gr. laganna, 1. málslið), 
að hlíta þeim reglum, sem verðlagsnefndin setur um innheimtu gjalds til Búnaðar- 
málasjóðs og skýrsluskil í sambandi við innheimtuna. 

G. gr. 
Skili greiðsluskyldur aðili samkv. 3. gr. eigi framtali til hlutaðeigandi inn- 

heimtumanns á réttum tíma, skal innheimtumaður áætla gjaldið. Greiðandi getur 

kært áætlun þessa til innheimtumanns innan næstu 10 daga frá dagsetningu til- 
kynningar um áætlunina, en eigi skal kæran til greina tekin, nema fullnægjandi 

framtalsskýrsla fylgi að dómi innheimtumanns. 
Nú er framtalsskýrsla ófullkomin eða tortryggileg eða sýnilega serð til mála- 

mynda, og er innheimtumanni þá heimilt að áætla gjaldið, eins og að framan segir. 
Innheimtumaður skal og, ef ástæða þykir til, kæra hlutaðeigendur til ábyrgðar fyrir 
vanrækslu á að skila skýrslum og gjöldum, svo og fyrir ágalla á framtalsskýrslum. 

Innheimtumanni er jafnan heimilt að athuga bókhald greiðsluskyldra aðilja 

vegna álagningar gjaldsins. 

7. gr. 
Nú er verð það, sem bókfært er við móttöku á vörum, gjaldskyldum tl Bún- 

aðarmálasjóðs, og greiðslur til hans samkv. 4. og 5. gr. eru miðaðar við, annað en

það verð, sem framleiðendur fá endanlega fyrir vöruna, og er þá þeim, sem greiðslu- 
skyldan hvílir á, skyll að sera endanleg skil á greiðslum til sjóðsins þá þegar, er 
vitað er um fullnaðarverð vörunnar Hl framleiðenda, þ. e. að greiða eftirstöðvar, 
ef vangreitt var í fyrstu, og krefjast endurgreiðslu, ef þá var ofgreitt. Á sama hátt 
er þeim skylt og rétt að leiðrétta skýrslur sínar um vörumagn og verð, ef þær reyn- 
ast ekki réttar við endurskoðun. 

8. gr. 
Innheimtum gjöldum skal skilað til ríkisféhirðis eigi síðar en einum mánuði 

eftir að þau komu innheimtumanni í hendur, sbr. 1. gr. auglýsingar nr. 82/1929, 

um opinber reikningsskil. 

9. gr. 

Búnaðarmálasjóður skal vera í vörzlu Búnaðarfélags Íslands, sem hefur á hendi 

alla stjórn hans og reikningshald. 
Fé sjóðsins skal verja til stuðnings og eflingar sameiginlegum nauðsynja- 

málum bændastéttarinnar samkvæmt ákvörðun Búnaðarþings, enda komi sam- 

þvkki landbúnaðarráðherra til. 

10. gr. 
Reikninga sjóðsins skal birta árlega í B-deild Stjórnartíðinda og í Búnaðar- 

ritinu, endurskoðaða af endurskoðendum Búnaðarfélags Íslands. 

11. gr. 

Verði ágreiningur um skilning á ákvæðum reglugerðar þessarar, sker land- 

búnaðarráðherra úr. 

Reglugerð þessi staðfestist hér með til að öðlast þegar gildi og birtist til eftir- 

breytni öllum þeim, sem hlut eiga að máli. 

Landbúnaðarráðuneytið, 28. nóvember 1945. 

Pétur Magnússon. 

Gunnl. E. Briem. 

AUGLÝSING 

varðandi innheimtu skemmtanaskatts árið 1946. 

Ríkisstjórnin hefur ákveðið að nota heimild laga nr. 116/1945 til þess að inn- 

heimta skemmtanaskatt af kvikmyndasýningum með 200% álagi og af öðrum 

skemmtunum með 20% álagi árið 1946. 
Leiksýningar. hljómleikar og söngskemmtanir innlendra manna eru undan- 

þegnar skattaukanum. 

Í menntamálaráðuneylinu, 31. desember 1945. 

Brynjólfur Bjarnason. 

Birgir Thorlacius. 

